
Боныхъёд Gismeteo-йы бёрёггёнёнтём гёсгё, 19 ноябры нё уардзён. Уёлдёфы 
температурё – 6-20 градусы хъарм. 

Боны дёргъ — 09,36 Хурыскаст — 07,00
Хурныгуылд — 16,36

Валютёйы аргъ Доллар — 80,06
Евро — 93,07 12 +

АВНАЛЁНТЁ
Ёххёст зонындзинёдтё дёттынц

МЁРГЪТЁ
Уасёгой 

СПОРТИВОН ФИДИУЁГ 
Самбо

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Дзырды фарн
Стур дёр ма ёфсёстёй 
барёвдауы йе ‘мбалы. 

     ГЁДИАТЫ Секъа

Йё тёмёны бацыд 2026 
азы фыццаг ёмбисён га-
зеттё ёмё журналтё ра-
фыссыны кампани. Иннё 
хёттытау ныр дёр та 
«Рёстдзинад»-ы иузёр-
дион кёсджытё рафысдзыс-
ты сё уарзон газет.

«Уёрёсейы пост»-ы цё-
гатирыстойнаг хайады куыд 
фехъусын кодтой, афтёмёй 
2026 азы фыццаг ёмбисён 
газет «Рёстдзинад» рафыс-
сыны аргъ у 1448 сомы ёмё 
46 капеччы. Уыимё, льго-
тон къордтём чи хауы, уыцы 

адёмён та – 1180 сомы ёмё 74 капеччы.
Нё зынаргъ газеткёсджытё! Ирыстоны истори, ирон адёмы 

ёгъдёуттё, мадёлон ёвзаг, ирон фысджытё ёмё нывгёнджы-
ты уацмыстё зонын уё кёд фёнды ёмё, нё рёзгё фёлтёр сё 
мадёлон ёвзаг уарзой ёмё йё ахуыр кёной, уымё кёд бёллут, 
уёд, уё хорзёхёй, рафыссут «Рёстдзинад». Ёмё газет ёхсёз 
мёйы дёргъы алы хёдзармё дёр хёсдзён ног хабёрттё, зонгё 
уё кёндзён, Ирыстон ёмё Уёрёсейы царды цы ивддзинёдтё 
цёуы, уыдонимё, дзурдзён уын нё ивгъуыды, нё абон ёмё нё 
сомбоны тыххёй.
Алы ирон хёдзарён дёр – газет «Рёстдзинад»!

РЕДАКЦИ

 Адёмон газет 

«Рёстдзинад» – 2026 азы 
фыццаг ёмбисён

 Кусёг балц  

Нё архайд – ёнгом ёмё бёлвырд
Ацы бонты нё респуб-

ликёмё кусёг балцы ёр-
цыд Уёрёсейы Федера-
цийы Центрон ёвзарён 
къамисы делегаци, йё 
сёргъы – сёрдар Эллё 
ПАМФИЛОВА, афтё-
мёй.  
Мадзал арёзт цёуы РЦИ-

Аланийы Ёвзарён къамисы 
30 азы юбилейы кадён, нё 
республикёйы Ёвзарён 
къамисы хъёппёрисёй, 
РЦИ-Аланийы Сёргълёу-
уёг Сергей Меняйло ёмё 
Хицауады, Уёрёсейаг ёх-
сёнад «Знание»-йы цёгати-
рыстойнаг хайад ёмё ПАО 
«Ростелеком»-ы ёххуысёй. 

Знон Хицауады хёдза-
ры УФ-йы Центрон ёвза-
рён къамисы сёрдар Эллё 
Памфилова фембёлд нё 
республикёйы ёппёт рай-
онты территориалон ёв-
зарён къамисты минё-
вёрттимё ёмё сын сё 
фарстытён дзуаппытё лё-
вёрдта. Ёмбырды архайдта 
нё республикёйы ёвзарён 
къамисы сёрдар Морг-
уаты  Жаннё дёр. Ныхас 
цыдис  канд ёвзёрстыты 
фарстатыл нё, фёлё наци-
он ёдасдзинад, хёрзхъёд 
куыст ёмё  нырыккон цар-

ды уавёртыл дёр. Эллё 
Памфилова куыд радзырдта, 
уымё гёсгё Центрон ёв-
зарён къамис бирё кусы, 
хистёр  кары  ёнёкуыст-
хъом ёмё фёкёсинаг чи 
у, ахём адёмы къордти-
мё, сёрмагонд ёфсёддон 
операцийы архайджытё 
ёмё ног фёзуётты цё-
рёг адёмимё. Уыимё, ёх-
хуысы мадзёлттё вёййынц 
алыхуызон, медицинон, со-
циалон ёмё  психологон. 
Алы къабазы дёр кусынц  
Центрон ёвзарён къамисы 
организацион системёйы 

минёвёрттё ёмё сё ар-
хайды ис ёнтыстдзинёдтё 
дёр.   

– Тынг ёхсызгон мын 
у Цёгат Ирыстоны уё-
вын. Уё куысты бёрёггё-
нёнтё иннё регионтёй 
бёрзонддёр ёмвёзадыл 
лёууынц, ёмё уый у уё 
куысты фёрцы. Абон би-
рётё афтё ёнхъёлынц, 
ёмё  нырыккон ёхсёнады 
сёйрагдёр «цифровиза-
ци» ёмё ног технологитё  
сты. Ёз ацы хъуыдыимё 
разы нё дён, уымён ёмё 
сёйраг сты не ‘взарджытё, 

уыимё, алы динтё ёмё 
конфесситыл хёст адём. 
Адём ёмё ёвзарён къа-
мисты ёхсён ёнгом  ёмё 
ёууёнкджын бастдзинад 
хъуамё уа, кёрёдзийы ём-
барын ёмё кёрёдзийён 
аргъ кёныны миниуджытё. 
Ёнё уыдонёй ёвзёрсты-
ты куыст  ёнтыстджын ни-
куы уыдзён. Уыцы  куыст та 
ёнцой кёны  ёргом ёмё 
алкёмёндёр бёстон ём-
барынгонд хъуыддёгтыл. 
Не ‘взарджыты фылдёр хай 
хистёр кары адём сты, уы-
донёй чидёртё – ёнёбон 

ёмё фёкёсынхъуаг. Кёй 
реабилитаци фёхъёуы, 
кёй – хостё, ёмё нын алы 
къордимё дёр  ис бёл-
вырд архайд. Пандемия куы 
райдыдта, уёд нё Къами-
сы уёнгтё цыдысты ёнё-
бон  карджынтём ёмё сын 
кодтой алывёрсыг ёххуыс, 
– загъта Центрон ёвзарён 
къамисы сёрдар. 
Ёмбырды архайджы-

тё  ныхас кодтой сёрма-
гонд ёфсёддон операцийы 
фёмардуёвёг  хёстон-
ты   бинонтён ёмё, уёз-
зау цёфтё чи фёцис, уыцы 
адёймёгтён реабилита-
цион ёмё, медицинон ёх-
хуысы мадзёлттыл куыд 
цёуы архайд, уыцы фарста-
тыл дёр. 
Мёздёджы районы фё-

зуётты ёвзарён къамисы 
сёрдар Владимир Гре-
чаный бёстон радзырд-
та, сёрмагонд ёфсёддон 
операцийы райдайёнёй 
абонмё гуманитарон «къан-
войтё» 100 фылдёр кёй 
арвыстой, уый тыххёй.

– Лёмбынёг кусём, нё 
районёй Украинёйы цы хё-
стонтё ис, уыдоны бинон-
тён, стёй ног фёзуётты 
ёвёрёз бинонтён ёххуыс 
кёныныл кём хостёй, кём 
– хойраджы продукттёй, 
кём та – уёлёдарёс ёмё 
ёндёр дзауматёй. Нё рай-
оны карджын сылгоймёг-
тё та сын хъарм фёсмын 
цъындатё бийынц. 
Ног аз ёрхёццё кёны, 

ёмё та нёхи рёвдз кё-
нём ног фёзуётты цёрёг 
сывёллёттён лёвёрттё 
балхёнынмё ёмё адёмён 
дёр радон ёххуыс бакё-
нынмё, – загъта Владимир 
Гречаный. 
Нё республикёйы рай-

онты территориалон ёв-
зарён къамисты сёрдар-
тё ёмбырды радзырдтой, 
афёдзы дёргъы сё куысты 
цы бантыстис ёмё ма сын 
цы баззад баххёстгёнина-
гёй, уыцы фарстаты фё-
дыл.

САУТЁТЫ Тамилё,
къамтё систа 

Татьянё ШЕХОДАНОВА

 Хицауады ёмбырд  

«Нымёцон Алани» ёмё 
«Ирон ёвзаджы хъёлёс»

РЦИ-Аланийы Хицауады ра-
дон ёрвылкъуырион аппаратон 
ёмбырды сёрдариуёг кодта 
республикёйы Сёргълёууёг 
Сергей МЕНЯЙЛО. Архайд-
той дзы Хицауады уёнгтё, 
министрадтё ёмё ведомствёты 
разамонджытё, районты ёмё 
муниципалон скондты сёрдар-
тё. Ныхас кодтой, афёдзы кё-
ронмё нысантёй къухы цы баф-
тыд, ууыл.
Ивгъуыд къуырийы бёрёггё-

нёнты тыххёй доклад бакаст Хи-
цауады Сёрдары хёдивёг Томай-
ты Ирбег. Йё ныхасмё гёсгё, 
республикёйы оперативон уавёр у 
нывыл. 

– Цёгат Ирыстоны ёппёт сёр-
магонд службётё дёр архайынц 
ёрвылбоны цёттёдзинады фётк-
мё гёсгё. Фёстаг къуырийы 
дёргъы ёрцыд 23 зынгсирвёзты. 
Иууылдёр иуварсгонд ёрцыдыс-
ты, хъыгдард дзы ничи баййёфта. 
Транспорты ёппёт хуызтён дёр 
фадат ис Арвыком ёмё Транскамы 
фёндёгтыл ацёуынён. Арвыкомы 
фёндагыл ацёуынмё ёнхъёлмё 
кёсынц 980 уёзласён автотран-
спортон иуёджы, уыдонёй 810 
– сёрмагонд бынётты. Ивгъуыд 
къуырийы дёргъы Уёрёсе ёмё 
Гуырдзыстоны арёныл дыууёрдём 
ахызтысты 24260 автотранспортон 
иуёджы ёмё 55600 адёймагёй 
фылдёр, – загъта Томайы-фырт.
Цёгат Ирыстоны автоинспекцийы 

хъусынгёнинагмё гёсгё, фёстаг 
къуырийы дёргъы республикёйы 
фёндёгтыл ёрцыд 104 фёндаг-
гон фыдбылызы, 23 адёймаджы 
дзы хъыгдард баййёфтой, уыдо-
нёй ёртё сты, 16 азы кёуыл нёма 
цёуы, ахёмтё. 

Сергей Меняйло аппаратон ём-
бырды фехъусын кодта, Нартыхъты 
Алыксандр республикёйы Сёргъ-
лёууёджы уынаффёгёнёгёй ны-
сангонд кёй ёрцыд, уый. Цы хёстё 
ёххёст кёндзён, уыдоны ёмрёнхъ 
уыдзён ирон ёвзаджы цифрови-
заци дёр. «Ирон ёвзаджы хъё-
лёс» фёзындзён ёппёт зындгонд 
сервисты дёр, уыимё «Яндекс»-ы 
дёр. Уый фёахъаз уыдзён ирон 
ёвзаджы рёзтён, уырыссаг ёвза-
гёй ирон ёвзагмё тёлмац кёны-
нён. Уё зёрдыл уын ёрлёууын 
кёндзыстём: Нартыхъты Алыксандр 
раздёр куыста Цёгат Ирыстоны 
Хетёгкаты Къостайы номыл пад-
дзахадон университеты нымёцон 
трансформаци ёмё инновациты 
проректорёй.

Уымёй уёлдай, регионы раза-
монёг куыд фёбёрёг кодта, аф-
тёмёй Цёгат Ирыстоны тагъд 
рёстёджы скусдзён туристон 
фёндагамонёг «Нымёцон Алани»-
йы пилотон проект. Уым базонён 
уыдзён ёппёт информаци дёр 
фысымуёттё ёмё культурон  бы-
нётты тыххёй. Ёппёт уыцы хъуыд-
дёгтё сты республикёйы Культурё 
ёмё Экономикон рёзты минист-
радты бёрны. Дарддёр ма респуб-
ликёйы Сёргълёууёг бафёдзёхс-
та бакусын Цёгат Ирыстоны IT-
горёт саразыны проектыл. 

– IT-горёты хъуамё кусой дёс-
ны специалисттё, ёмё йё бын-
дурыл цёудзысты ахуыртё дёр. 
IT-компанитён дзы хъёуы кусён 

бынёттё саразын, – загъта Сергей 
Меняйло.
Дарддёр «Роспотребнадзор»-ы 

регионалон хайад фехъусын код-
та, республикёйы эпидемиологон 
уавёр нывыл кёй у, уый. ОРВИ-
йё рынчынты нымёц, иннё азти-
мё абаргёйё, у афонмё гёсгё. 
Тъёнгты инфекцитимё рынчынты 
нымёц у иннё азты бёрёггёнён-
тёй ныллёгдёр. Ивгъуыд къуырийы 
ёмгъуыдмё ног коронавирусон ин-
фекциимё сбёрёг кодтой 12 рын-
чыны. 
Ёмбырды ма ныхас цыд ёндёр 

ахсджиаг фарстатыл дёр.

ХЪОЙБАЙТЫ Галинё

 Зонындзинёдтё – фидёны  

Куыстён фидар 
бындур

Федералон проект «Фермеры скъола»-йы 
архайджытён фидар ёмё бёлвырд зонындзинёдтё 
дёттынц Хёххон паддзахадон аграрон университе-
ты специалисттё.
Сёлбиты Алинёйы 

цардёмбалы фыд дард-
та дуцгё хъуццыты стыр 
фермё, уыдис дзы ёртё 
сёдё сёры бёрц. Фёлё 
сыл иуахёмы низ бахё-
цыд, дёсны фосы дох-
тыр ссарынён та фадат 
нё фёцис, ёмё хъуццы-
тё дзидзайён аивгъуыд-
той. Уёдмё Алинё 
фехъуыста проект «Фер-
меры скъола»-йы тыххёй, 
ёмё йё цардёмбалимё 
сфёнд кодтой «романов-
ский» мыггаджы фыстё 
дарын. Ныртёккё сём ис 
иуёндёс фысы. Цот тагъд 
уадзынц уыдон: иу фысёй 
– дыууё-цыппар уёрыччы. 
Сё дзидза дёр у хёрзад. 
Ёрыгон фермерты зёр-
ды ис сё бизнес сёхи 
хъарутё ёмё гёнёнтёй 
аразын, уымёй уёлдай 
ма курдиат балёвёрдтой 
«Агростартап»-мё дёр. 
Нысан кёнынц 2-3 азмё 
сё фысты нымёц 1200 
сёрмё схёццё кёнын.
Сергей Авагимов уы-

дис сёрмагонд ёфсёд-
дон операцийы архайёг, 
уым фёцёф, сыздёхт 
сёхимё. Загътой йын, 
цёмёй йёхи бафёлва-
ра «Фермеры скъола»-йы 
программёйы. Фёнды 
йё зёххы куысты хъёрм-

уаты бизнесы къабазы ар-
хайын. Йё зёрдё дары 
субсидитё ёмё гранттыл 
дёр. Саддзён пъами-
дортё, джитъритё, цъёх 
хъацёнтё. Фёстёдёр 
та, чи зоны, йё хъарутё 
бавзардзён программё 
«Агротуризм»-ы дёр.
Сергей йёхёдёг 

куыд зёгъы, афтёмёй 
суанг сывёллоны бонтёй 
фёстёмё дёр йё зонда-
хаст уыцы къабёзты ’рдём 
здёхт уыди, цымыдисаг 
ын уыдысты. Ныртёккё 

хаццоны райсынмё хъавы 
зёххы гёбаз Джызёлы. 
Зёгъы, кёд хъуыддаг фё-
рёстмё уа, уёд, чи зоны, 
байгом кёна хёдзарон 

тёрхъустё, сёгътё ёмё 
ёндёр цёрёгойтимё зо-
опарк туристтён.

«Фермеры скъола»-йы 
ахуыртё вёййынц 2,5 
мёйы дёргъы. Уыцы ём-
гъуыды рёстёг сын агра-
рон универитеты ахуыр-
гёнджытё цы практикон 
ёмё теоретикон зонын-
дзинёдтё раттынц, уыдо-
ны фёрцы райдайы кусын 
алчидёр йё равзёрст 
къабазы.

Нё уацхёссёг

 Наукё ёмё цард 

Ахуыргёнджытё ёмё 
студентты ёмархайд

Абон ёппёт дунейён, сёрмагондёй та – нё 
бёстёйён, экологи бахъахъхъёныны фарстатё 
раззагдёр бынатмё рахызтысты. Уёрёсе, дунейы 
стырдёр бёстётёй иу уёвгёйё, хатгай ёмбёлы 
ахсджиаг экологон тыхстдзинёдтыл, уыдон домынц 
ёвёстиат ёмё ахадгё мадзёлттё.

2024 азы цыппурсы мёй 
Сау денджызы былгёрон, 
Хъырым ёмё Красно-
дармё ёввахс денджызы 
нефты ёвзарёнтимё (ма-
зутимё) танкер фехёлд 
ёмё экологийы чъизи-
дзинадмё расайдта. Нё 
бёстёйы ахуыргёндтё 
сфёнд кодтой ацы тыхст-
дзинад аиуварс кёнын 
ёмё уый тыххёй ёр-
хъуыды кодтой алыхуызон 
мадзёлттё.
Уыцы хъуыддагыл ар-

хайдта Цёгат Ирыстоны 
паддзахадон университет  
(ЦИПУ), йё сёргълёу-
уёг – экономикон зо-
нёдты доктор, профес-
сор  Огъуаты Аланимё. 
Нё университеты физик-
тё, сёрмагондёй кон-
денсацигонд материйы 

кафедрёйы сёргълёу-
уёг, физикон-матема-
тикон зонёдты доктор 
Магкоты Тамерлан, фён-
дон бахастой, нефты ёвза-
рёнтё тагъддёр батайын 
кёныны тыххёй. Цёмёй 
уыцы нысан къухы баф-
та, уый тыххёй ЦИПУ-йы 
ахуыргёндтё спайда код-
той сёрмагонд гетероге-
нон катализаторёй.
Нё ахуыргёндтё ацы 

сконды руаджы пластик 
дёр пырх кёнынц. Куыд 
зонём, афтёмёй уый 
у ахсджиаг хабар. Зё-
гъын хъёуы уый, ёмё ацы 
фёрёз зианхёссёг ёп-
парёццёгтё  атмосфе-
рёмё сисы ёмё ёххуыс 
кёны ёрдзы ёппёрццёг-
ты  ёндёвдад фёкъаддёр 
кёнынён. Нё университет 

райста патент ацы ног авна-
лёнты тыххёй, мега-грант 
райсыны фёстё 2022 азы 
бавнёлдтой иртасынмё. 
Ацы ран ёрбаиу сты аху-
ыргёндтё фёсарёйнаг 
паддзахёдтёй дёр: Гер-

манёй, Америкёйё ёмё 
Японийё.
Зёгъын ма мё фёнды 

уый, ёмё нё университе-
ты физиктё,  Дубнайы цы 
«коллайдер NICA» арёзт 
цёуы, уымён уёззау ион-
тё ёмё элементарон 
ёрдзон ёвёрёнтё рабё-
рёг кёныны фёрёз ара-
зынц, ома, акселераторы 
комплексён. Уый арёзт 
ёрцыд Ядерон иртасы-
нёдты иумёйаг институты 
бындурыл.
ЦИПУ-йы физикон фа-

культеты студенттё Ген-
надий Кулухадзе  ёмё 
Кучиты Ян архайдтой 
15-ём ёппётуёрёсеон 
иртасён конкурсы. Уый  
конд ёрцыд зынгё со-
ветон физик Дедегкаты 
Тазареты премийы но-

мыл, уым нё студент-
тё фыццаг хатт сё 
куыст равдыстой ёмё 
систы уёлахиздзау-
тё.. Бафиппайём уый 
дёр, ёмё  конкурсы ар-
хайёг  студенттё Уёрё-
сейы алы университеттёй 
кёй уыдысты, уый.
ЦИПУ-йы раздёры сту-

дент Гёззаты Алан дёр 
архайдта  ёвзаджы мо-
дель саразыны конкурсы, 
уый тыххёй райста национ 
преми «Приоритет цифра – 
2025». Зёгъын хъёуы уый, 
ёмё  Гёззаты Аланы ёв-
заджы моделёй абон пай-
да кёнынц амалхъомады 
минёвёрттё.
Нё университеты ма 

сарёзтой «чат-бот», кусы 
англисаг, ирон, гуырдзи-
аг, уырыссаг ёмё тур-
каг ёвзёгтыл. Уый хорз 
ахъаз у уёзласён маши-
нёты шофыртён. Зё-
гъём, ацы службёйы 
руаджы машинёты егъау 
цёндёй хи бахизён уы-
дзён шофыртён.
Нё республикёйы ма 

ёрёджы скодтой Дуне-
он зонадон конференци, 
сбастой йё нырыккон ма-
тематикёйы рёзты сёйраг 
рахёцёнтимё. Конферен-
цийы архайджытё систы  
100 бёстёйё фылдёр, се 
’хсён – Уёрёсе, Амери-
кё, Китай, Турк ёмё ён-
дёр паддзахёдтё.
Нё ахуыргёндтё, сёр-

магондёй, ЦИПУ-йы мате-
матикё ёмё компьютер-
ты зонёдты факультеты 
сёргълёууёг, физикон-
математикон зонёдты док-
тор, профессор Хъула-
ты Руслан ёмё иннётё 
сёхи равдыстой сёрёнёй. 
Зёгъём, Хъулайы-фырт 
рёгъмё рахаста матема-
тикон ёгёрон авналён-
ты, ёнцойгёнён хидты 
ёмё арёзтадон къёдзёх-
ты структурёты уагахаст 
ахуыр кёныны тыххёй хат-
дзёгтё.

МИЛДЗЫХТЫ Аэлитё,
ЦИПУ-йы ахуыргёнёг

 «Аланты Ныхас» 

Хёрзтё ракуырдтой 
Лёгты дзуарёй

Сёрмагонд ёфсёддон 
операцийы архайгёйё, 
цёфтё чи бавзёрста, 
уыдон се ‘нёниздзинад 
фидар кёнынц бёстё 
хъахъхъёнынады ми-
нистрады 412-ём хёстон 
дзёуджыхъёуккаг гос-
питёлы. Афтё зёгъён 
ис, ёмё цёф ёфсёд-
донтё сты дохтырты, 
медицинон хоты, ёрба-
цёуёг адёмы ёвджид.
Джеоргуыбайы къуы-

рийы тёккё райдайёны 
«Аланты Ныхас»-ы уёнг-
тё – Фриаты Хъазыбег, 
Дзёгъойты Вячеслав, 
Дзекъойты Юри ёмё 
Къодоты Мэлс сёхицён 
хёсыл банымадтой госпи-
тёлы цёф ёфсёддон-
ты бабёрёг кёнын. Ацы 
балц сын, мыййаг, фыццаг 
хатт нё рауад, фёлё ныр 
Лёгты дзуармё кувыны 
рёстёг ёртё уёливыхы, 
ёртё фёрсчы, бёгёны 
райстой ёмё цёф ёф-
сёддонтён скуывтой.
Скуывтой ёмё ракуырд-

той Иунёг Кадджын Стыр 
Хуыцауёй, Лёгты дзуа-
рёй, цёмёй дуне сабыр 
уа, сёрмагонд ёфсёддон 
операцийы архайджыты 
бафёдзёхстой, сёрёга-
сёй сё хёдзёрттыл куыд 

сёмбёлой, уыцы арфё-
тё ракодтой. Уый фёстё 
«Аланты Ныхас»-ы номёй 
Арфёйы гёххёттытё 
раттой хёстон госпитё-
лы медицинон кусджытён 
– Аркадий  Смольнико-
вён, Тотраты Керим-
бекён,  Саидё Кули-
бековайён, Аркъауты 

Линёйён, Иннё Дроз-
довайён. Бузныг сын 
загътой, ацы ран стыр фы-
дёбон кёй кёнынц, рын-
чынты цардмё кёй зда-
хынц, уый тыххёй.
Ирон лёгён йе ‘гъдау 

кёддёриддёр йё разёй 
кёй цёуы, уый ёмхуы-
зонёй дёр зонём, ёмё 

ныр дёр уазджытё цёф 
ёфсёддонтён семё ёр-
бахастой ёндёр хёлц 
дёр, ууыл бацархайдтой 
Дзекъойты Юри ёмё Къо-
доты Мэлс.

УРИМЁГТЫ 
Людмилё,

«Аланты Ныхас»-ы 
бёрнон нымёрдар

 Авналёнтё 

Ёххёст зонындзинёдтё 
дёттынц

Царды авналёнтём акёсгёйё, бирё фёзилён-
тёй адёймаг баззайы разыйё. Ахуыргёнёг нё дён, 
фёлё мё фёфёнды, зонындзинёдтё кём дёттынц, 
уый уавёр фенын. Нё хъёуы скъолайы директор 
ДЗИУАТЫ Беллёимё фембёлдтён. 

Кёд дёргъвётин рёс-
тёг цалцёггонд не ’рцы-
дис, уёддёр абон цёхёр-
тё калгё у йё бёстыхай, 
кълёстё ёмё кабинеттё 
– нырыккон компьютерон 
фёрёзтёй ёххёст, тыргъ-
тё дёр фёлгонцгонд. Бё-
рёг ран – Советон Цёди-
сы хъайтартё Плиты Иссё 
ёмё Моргуаты Бекызёйы 
хуызистытё.
Дзиуаты Беллё ацы скъо-

лайы разамонёгёй дёргъ-
вётин рёстёг кусы. Куыд 
мын бамбарын кодта хайады 
директор, афтёмёй скъо-
ла йё хуыз скалдта районы 
сёргълёууёг Нёкуысаты 
Барисы архайды фёрцы. 
Беллёмё ис хорз миниу-
джытё, стыр ёргом здахы 
царды уагёвёрдмё, уёдё 

ахуыргёнджытё ёмё хъо-
мылгёнджытимё иумёйаг 
ёвзаг ссардта, ныййар-
джыты комитеты уёнгти-
мё кёрёдзи хорз зонынц, 
ёмбарынц. Уый фёрцы иу 
адёймаджы хуызён ар-
фёйаг хъуыддагмё ём-
вёнд-ёмзондёй ёвналынц.
Уый дёр у Дзионы сфёл-

дыстадон архайды сёйраг 
бёрёггёнён, хёлар ахаст-
дзинёдтё, уёздан ныхас, 
фёлмён арфё нымайы 
хъомылады куысты рахё-
цёнтёй иуыл. Ацы скъо-
лайё чи рацыдис, уыдонён 
се ’ппётён дёр сё царды 
фёндёгтё ёнтыстджын 
рауадысты, зёгъём, Бё-
рёгъуынты Тамерлан, 
дёргъвётин рёстёг 
фёкуыста бёрнон бы-

наты Мёскуыйы. Рацыд 
пенсийы ёмё ёхсёна-
дон куыст кёны Мёс-
куыйы ветеранты сове-
ты уёнгёй. Милдзыхты 
Мурат ёфсёддон училищё 

каст фёцис, ис ём дохтыры 
дёсныйад ёмё зёрдиагёй 
архайы Мёскуыйы ёфсёд-
дон госпитёлы. Нё фёси-
вёдёй сёрмагонд ёфсёд-
дон операцийы чи архайы, 
уыдонён се ’нёниздзина-
дыл архайын нымайы ахс-
джиаг хёсыл.
Нё фембёлды рёстёг ма 

Дзиуаты Беллёйы бафарс-
тон фёллойы урокты аха-
дындзинады тыххёй. Куыд 
загъта, афтёмёй фёллойы 
урокты архайд ахадгё у, 
уымён ёмё рёзгё фёл-
тёр зыдтой хёдзары ёмё 
быдырон куыстытё. Уёрё-
сейы Президент Владимир 
Путин стыр ёргом здахы 
ахуырады фарстатём, фёл-
лойы ахадындзинадмё.

Скъоладзаутё райдзаст 
кълёсты бадынц, хёрзад 
хёринаг сын фаг, ахуыр 
кёнынён сын ис бирё фа-
дёттё, фёлё иуёй-иутё 
кёсынц куыдфёндыйы цёс-
тёй. Скъолайы хайады ди-
ректор та  ахуыргёнджытёй 
домы, цёмёй фёстёзад 
ахуырдзаутён уёлёмхасён 
уроктё кёной, раззагдёр-
ты ёмрёнхъмё сё рахо-
ной. Астёуккаг скъоламё 
бацёуынц хёрздзёттёйё. 
Скъолайы ахуырады хайа-
ды сёргълёууёг Хотаты 
Ульянё куыд зёгъы, афтё-
мёй се ’гъдау ёмё зонын-
дзинёдтёй разы сты. Хайа-
ды ахуыргёнджытё иууыл-
дёр куыстхъом сты. Иттёг 
хорз зонынц сё предметтё, 
сёйрагдёрыл нымайынц 
ахуыргёнинёгтён фидар 
зонындзинёдтё дёттын.
Ацы скъолайы ис каде-

тон кълас дёр. Разамынд 
ын дётты фёлтёрдджын 
ахуыргёнёг Хотаты 
Таймураз. Кадет-
тё фёархайынц ёр-
кастыты, куыд респуб-
ликёйы, афтё Уёрёсейы 
дёр бацахсынц раззагдёр 
бынёттё. Нё ныхасы кё-
рон ма хайады директоры 
бафарстон, Мёздёджы 
районы скъолаты ныййар-
джыты патрултё кёй фё-
зынд, уымёй.
Йё дзуапмё гёсгё, 

ахуыргёнджытё ёмё ный-
йарджыты ахастдзинёдтё 
фёпарахатдёр уыдзысты. 
Уый дёр хорзёрдём сахад-
дзён ахуырадыл. Ныртёккё 
ёмхуызонёй лёууём зы-
мёджы къёсёрыл, Кировы 
районы сёргълёууёг Нё-
куысаты Барисы архайды 
фёрцы авд хъёуы скъолатё 
ёмё сывёллётты рёвда-
уёндёттё  зымёгон уа-
вёртём цёттё сты. Уый та 
у стыр арфёйаг хъуыддаг.

БОГАЗТЫ Арсёмёг,
Ирыстоны кадджын 

ветеран

 Энергетикё 

Хёсдарджыты бабёрёг кодтой
Акционерон ёхсёнад «Россети Цёгат Кавказ»-ы хайад 

«Цёгкавказэнерго»-йы специалисттё Дзёуджыхъёуы бирёфатерон 
хёдзары хёсдарджыты бабёрёг кодтой.
Ёмткёй райсгёйё, 200 мин 

сомы бёрц хёс кёмё бамбырд, 
энергетиктё се ’ргом аздёхтой 
фатерты 25 ахём хицаумё. Энер-
гетиктимё ныхасы фёстё хёс-
дарджытёй ёстдёс адёймаджы 
сё хёстё ёххёстёй (ёмткёй 
райсгёйё, 78,6 мин сомы) ба-
фыстой. Дыууё абоненты зёр-
дё бавёрдтой сё бамбырдуёвёг 
хёстё фёстёдёр бафидыны тых-
хёй бадзырдтё энергокомпани-
имё сфидар кёнынёй.
Электрон тыхёй кёй фатертё 

фёиппёрд кодтой, уыцы фондз 

хёсдарёджы ногёй ифтонг кё-
нын цёмёй райдайой, уый тыххёй 
сё бахъёудзён канд сёйраг хёс 
нё, фёлё ма фиддонтё афоныл 
нё бафидыны тыххёй пени, стёй 
цёрёнуёттём электрон тых ногёй 
бауадзыны фёдыл энергкокомпа-
нийы хёрдзтё дёр бафидын.
Энергетиктё хёсдарджытимё 

архайынц закъонмё гёсгё. Элек-
трон тыхёй пайда кёныны нор-
матив нымайгёйё, дыууё мёйы 
фиддонты бёрцёй фылдёр  хёс 
кёмё бамбырд, ахём хёсдарёг 
фёлхасгёнджытём кёй барви-

тынц, уыцы хъусынгёнинаджы 
фыст вёййы мёнё афтё: «Уёвён 
ис ёмё дё электрон тыхёй фёцух 
кёндзыстём». Ацы хъусынгёни-
наг райсыны бонёй 20 боны ём-
гъуыдмё хёсдарджытён ис сёв-
зёрёг хёс ёххёстёй, науёд та 
йё фёстёдёр къёпхёнгай бафи-
дыны тыххёй бадзырд энергоком-
паниимё сфидар кёныны фадат.
Электрон тыхёй хёсдарджыты 

фёцух кёныны фёдыл мадзёлт-
тё Дзёуджыхъёуы ёмё Цёгат 
Ирыстоны иннё цёрён бынётты 
рёстёгёй-рёстёгмё ёххёстгонд 
цёуынц.

«Россети Цёгат Кавказ»-ы 
пресс-службё

 Алагиры районёй 

Мидхъуыддёгты историон музей

Дыууё ахсджиаг цауы зёрдыл бадарыны охыл Алагиры 3-ём скъолайы 
ахуырдзаутё бабёрёг кодтой Мидхъуыддёгты министрады историон 
музей. Цаутё бабастой Мидхъуыддёгты оргёнты службёгёнгёйё, йё  
хёстё ёххёстгёнгёйё йё цард чи ратта, уыдоны зёрдылдарён бон  ёмё 
Уёрёсейы Мидхъуыддёгты оргёнты бёрёгбонимё.
Музей бабёрёг кёныны хъёп-

пёрис равдыстой Алагиры районы 
мидхъуыддёгты хайады ёнахъом-
ты хъуыддёгты инспектор Сабанты 
Алинё, Алагиры 3-ём скъолайы 
директоры уынаффёгёнёг Есена-
ты Альбинё. Ёппёт хъуыддёгтё 
бантыстысты оперативон-профилак-
тикон операци «Сыгъдёг фёлтёр – 
2025»-ы фёрцы.
Хъёппёрисыл сразы ис районы 

мидхъуыддёгты хайады Ветеран-
ты советы разамонёг, отставкёйы 
булкъон Бицъоты Олег. Афтёмёй 
7-ём ёмё 9-ём кълёсты ахуыр-
дзаутён сё бон бацис республи-
кёйы мидхъуыддёгты оргёнты 
историимё базонгё уёвын, суанг 
уёрёсейаг паддзахаддзинадёй – 
нырыккон рёстёгмё.
Сывёллётты размё байгом сты 

дёсгай музейон залты дуёрттё, 

уым бёстонёй фенён уыд барад-
хъахъхъёнджыты фёндёгтё. Экс-
позицитё баст уыдысты алыхуы-
зон историон цаутимё, зёгъём, 
Русьимё, Аланиимё бастдзинёдтё, 
Ирыстоны мидхъуыддёгты оргёнтё 
куыд фёзындысты, уыдёттё. Ацы 
диссаджы историон балцы рёзгё 
фёлтёры ахуыдта Мидхъуыддёгты 
министрады ветеран, запасы дёл-
булкъон Медойты Тимур. Уый йё 
цард снывонд кодта барадхъахъхъё-
нёг оргёнты историйён, ныр дёр у 
музейы сёйраг удылхёцёг.
Тынг бирё цымыдисаг хабёрт-

тё дзы фехъуыстой сывёллёттё, 
Медойы-фырт дзырдта милицёйы, 
пъёлицёйы службёгёнджыты лёг-
дзинад ёмё ёхсардзинады тыххёй. 
Историон ёрмёджытё сын ёвдыс-
та, барадхъахъхъёнджыты рёзты 
ёппёт фёзилёнтё дёр равдыста.

Уёлдай ёргом аздёхтой мили-
цёйы службёгёнджыты хъёбатыр-
дзинадмё, Бицъоты Олег радзырд-
та Мецъаты Марк ёмё Челдыты 
Виталийы сгуыхтдзинёдты тыххёй. 
Уыдон сё цард нё бавгъау кодтой, 
фыдгёнджытёй нё фётарстысты. 
Мидхъуыддёгты службёйы ныууагъ-
той арф фёд, се ‘мдугон уёвгёйё 
сё Бицъоты Олег схуыдта барады 
сёрыл ёцёг тохгёнджытё.
Тынг лёмбынёг ёркастысты хё-

цёнгарзы коллекцимё сывёллёт-
тё, се ‘хсён уыдысты службёгён-
джыты гёрзтё ёмё фыдгёнджытёй 
кёй байстой, ахём хёцёнгарз. 
Афтё зёгъён ис, ёмё ацы балц 
сабиты зёрдёты ныууагъта стыр 
ёнкъарёнтё, ёнёфёцудгё ахаст 
барадмё, пъёлицёйы кусджытё цы 
зындзинёдтимё ёмбёлынц, уыдо-
ны сёрты куыд хизынц, уыдёттём.

ГЁЗЗАТЫ Зёринё, 
Алагиры районы 
мидхъуыддёгты 

хайады инспектор

 Ёргом ныхас 

ФЁСЁФТАУЁН,
газет «Рёстдзинад»-ы мын ацы аз кёфты 
мёйы 16 бон цы уац мыхуыргонд ёрцыд, 

«Уёддёр ёмё уёддёр…», уымё
Ирон ёгъдёуттыл дзурын хъёуы, ирон дзырды мидис ёмбаргёйё. 

Бёлас хус кёнынмё куы хъава, уёд ын йё уидёгтё донёй ёфсадын фё-
хъёуы, цы къалиу хус кёны, уый та хъавгё хъуамё ралыг кёнай! Ёгъдёутты 
рагон бёласмё къуымых фёрётёй ёвналын не ‘мбёлы, стёй фётчгё дёр нё 
кёны – раджы уа-ёрёджы – Хуыцауы дзёхст дё баййафдзён.

Фёстаг рёстёджы газет 
«Рёстдзинад»-ы фёрстыл 
ныммыхуыр кодтон мё 
хъуыдытё, иуёй-иу ёгъ-
дёуттё куыд гёлиргонд 
цёуынц, уый тыххёй. Цас 
раст дён, уымён Хуыцау 
ёвдисён уёд, фёлё сё 
ёз фыстон сыгъдёгзёр-
дёйё, мёхи зонынхъом 
куы фёдён, уёдёй ар-
дём цы ‘гъдёутты кой 
фехъуыстон, мёхёдёг цы 
‘гъдёуттё федтон ёмё 
мё зёрдёмё кёй айстон, 
Ирыстоны алы хъёуты 
цёргёйё, стёй, адёмон 
сфёлдыстады хорзёй цы 
ныффидар ёмё мё зёр-
дыл кёй бадардтон, уыдо-
ны бындурыл ёнцой кён-
гёйё. 

Арёх фехъусён вёййы: 
«Хъёуёй хъёумё дёр 
хицён ёгъдау ис!» Ацы 
хи растгёнён хъуыдыйён 
ёз та фёзёгъын: «Ёгъ-
дау иу у фыдёй-фыртмё 
ирон адёмён, ёрмёст 
ёй чидёр раст нё бам-
бары ёмё йё сё хъёуы, 
кёнё сё сыхы, кёнё та 
йё хёдзары йёхирдыго-
нау кёнын райдайы!» 
Ёрёджы «Аланты 

Ныхас»-ы сидт «Зианы 
кёндты аппаринаг фё-
зындтытё» нё уарзон га-
зет «Рёстдзинад»-ы ирон 
ёртё дзырды фёдыл мё 
хъуыдытё загътон. Уыцы 
дзырдтёй кём ёмё куыд 
пайда кёнын хъёуы, уый 
бамбарын кодтон, уымён 
ёмё мё цард снывонд 
кодтон ирон дзырдён, 
ёмё дзы раст куы нё фё-
пайда кёнынц, уёд мын 
хъыг вёййы. Уёлдайдёр 
та – фондз ёмё ссёдз 
азы чиныгуадзён «Ир»-ы 
сёйраг редакторёй фё-
куыстон ёмё ёнёхсёст 
дзырдтё раст кёнын мё 
сёйраг хёс уыд. Мё уацы 
цы ‘ртё дзырды кой код-
тон, уыдон уыдысты: 

1. Кёстёриуёг, 
2. Фыдёбон,
3. Хонын. 
Мё бон куыд уыд, афтё 

сё бамбарын кодтон. Мё 
уац куы рацыд, уёдёй ар-
дём ничима загъта, раст 
дён, ёви нё дён. Стёй 
«Аланты Ныхас»-ы уыцы 
сидты фёдыл дёр йё 
хъуыды ничиуал загъта.  
Мё уацы кёрон ёз загъ-
тон: «Сидты алы сёргонды 
тыххёй дёр ис дзурён, 
фёлё уал ёз ам бёркад 
зёгъын. Мыййаг ма кёд 
исчи исты зёгъынмё хъа-
вы? Табуафси!» 
Ёмё дзурёг кём нё 

фёци, уым ахъуыды код-
тон: «Бёркёдтё авд авды 
сты» ёмё ма хъуамё ацы 
сидты иу сёргонды тых-
хёй мё хъуыды зёгъон. 
Уый та у мёнё ацы сёр-
гонд: «11. Марды къам 
уёлмёрдтём хёссын.
Уёлмёрдмё цы хёс-

сём, уый хъуамё уым 
баззайа. Фёстёмё дзы 
хёссён ницы ис. Раст-
дёр у къам чырынёй йё 
ахёссыны размё сисын 
ёмё йё хёдзары сёвё-
рын, раздёр куыд кодтой, 
афтё».
О, фыдёлтёй нын баз-

зад дзырдбыд: «Уёлмёрд-
тёй ницы ис хёдзармё 
хёссён». Раст у фыдёлы 
ныхас ам! Ницы дёр ём 
бафтауён ис, нёдёр дзы 
аппарён исты ис! Ёрмёст 
ёй хъёуы раст бамбарын. 
Уый фыдёлтё дзырдтой 

хойрагёй: сабатизёрты-
иу уёлмёрдтём цы хой-
раг ёмё нозт ахастой 
ёмё-иу амёлёгён кёй 
ныххёлар кодтой, уыдо-
нёй ницы уыд фёстёмё 
хёссён мёрдджыны хё-
дзармё – нёдёр къёбёр, 
нёдёр нозт. Сабатизёры 
устытё-иу сё кёрёдзи-
уыл айуёрстой, кёд ма 
сём-иу исты баззад, уёд-
иу уыдон та балёвёрдтой 
хъёугёрон хёдзёрттёй 
искёцымё. Афтёмёй ду-
рынтё, графинтё, агуыв-
зётё афтидёй хастой 
хёдзармё. 
Уымён ёрхёццё фы-

дёлы ныхас абонмё. 
Къаммё ницы бар дары 
ёппындёр! Къам ёрё-

джы фёзынд, ёмё йё иу-
гёр хёссын райдыдтам, 
уёд ёй хёссын хъёуы, 
иннё адёмтём ёй куыд 
хёссынц, афтё – ёппё-
ты разёй. Цёмёй уынджы 
ёрлёууёг адём уыной, 
кёй ныгёнынц, уый сурёт. 
Кёд къамён фёстёмё 
хёссён нёй, уёд бафёр-
сын аипп ма уёд, фёлё-
иу уёлмёрдты амёлёгён 
бёх куы ныффёлдыстой, 
уёд-иу бёх ёд саргъ, ёд 
идон, ёд топп, ёд хъата-
ра, ёд нымёт уёлмёрдты 
ныууагътой? Науёд абоны 
бон чырыны сёр сёхгё-
ныны размё амёлёгыл 
каисты худ куы ныккёнынц 
ёмё йын йёхи худ куы 
сисынц, уёд ёй хёдзамё 
нё рахёссынц? Йё сын-
тёгыл ын ёй нё сёвё-
рынц? 
Уёдё афтё, уёлмёрд-

тёй нёй фёстёмё хёс-
сён хёларгонд хойрагён 
мёрдджыны хёдзармё, 
фёлдыст дзаумёттён та 
ис! Къам дёр фёлдыст 
ёрцёуы, чырын, ём-
бёрзёнтё ёмё иннё 
дзаумёттё амёлёгён 
фёлдисгёйё. Фыдёл цы 
загъта, уыдонён сё хъуы-
ды раст райхалын фё-
хъёуы, науёд не ‘гъдёут-
тё бонёй-бонмё ёнёгъ-
даумё цёуынц. Ёмё уый 
та адёмы сёфтыл дзурёг 
у.

P.S.: Цымё уёддёр 
ирон дзырды мидис кёд 
райдайдзыстём хатын 
ёмё, фыдёл цы загъта, 
уый та раст ёмбарын? 
Фыдёлы ныхёстё раст 
сты! Ёрмёст сё пай-
да кёнынмё куы хъавай, 
уёлдайдёр та сё адё-
мы рёгъмё куы хёссай 
«Аланты Ныхас»-ы номёй, 
уёд. Мардёвёрён бон 
кёстёриуёггёнджыты 
тыххёй мё хъуыды загъ-
тон, фёлё, уёдёй ардём 
цал хатты уыдтён мёрд-
дзыгой, ёмё алы ран дёр 
ёмтъерыгонд цёуы уыцы 
хъуыддаг. Иу ран чырын 
фёцёуы разёй, иннё 
ран чырыны сёр. Веноктё 
ёмё дидинджытё та чы-
рыны фёстё. Кёстёрты 
зонды ныффидар, теле-
уынынадёй цы дзырдбаст 
фехъуыстой, уый: «Нё 
кёстёрты чырыны разёй 
ма ‘рвитём!» ёмё уыдон 
дёр, веноктыл хёцгёйё, 
сёхи фёстёмё-фёстё-
мё фёласынц.
Загътон ёй, фёлё ма 

йё иу хатт зёгъын: (по-
вторенье – мать ученья!») 
Уёлдайдёр мын-иу мё 
мад райдианы арёх дзырд-
та: «Чырыны разёй ма цё-
уай, уый ёлгъыст у!» Ёмё 

уыцы дзырдбыд фыдёл-
тёй ардём цёуы ёмё 
ёгъдауыл баст у, ёрмёст 
ёй раст бамбарын хъёуы. 
О, чырыны разёй нёдёр 
кёстёрён ис цёуыны бар 
(хёлиудзыхёй), нёдёр 
хистёрён (йё боцъо дау-
гёйё). Фёлё амёлёгён 
кёстёриуёг чи кёны, уы-
дон кёстёртём нал фё-
хауынц. 
Ёрёджы, хёсты быды-

рёй кёй сластой, ахёмы 
зианы уыдтён. Бирё ве-
ноктё ёмё дзы дидин-
джытё уыд, стёй чысыл 
базыл – йё хорзёхтё, 
фёлё сё, чырын цы уынг-
ты хастой, уым ёддагон 
ёрлёууёг адёмёй  ничи 
федта.  Уымён ёмё-

иу чырыны куыддёр сё 
рёзты ахастой, афтё-иу 
алчидёр йё фёндагыл 
фёраст. Хорзёхтё, къам-
тё ёмё веноктём ни-
чиуал каст. Уёдё уыцы 
зынгхуыст лёппуйы фыд 
ёмё хёрз хёстёджы-
тё та цыдысты чырынёй 
40-50 метры фёстёдёр. 
Куыд бамбарён ис уыцы 
ёгъдауён? Уыцы зынг-
хуыст лёппуйён йё би-
нонтё, йё хёстёджытё, 
йе ‘мгёрттё, йе ‘мкус-
джытё веноктё ёрбахас-
той кады тыххёй ёмё йын 
сё йё фёстё ёгады хаст 
цёмён кодтой?
Афтёмёй та – лёгён 

йё цёргёйё, йе ‘гъдау йё 
разёй куыд цёуы, афтё 
йё хъуамё амёлёгён та 
йё разёй хёсгё кёной. 
Ёвёццёгён, Барастыр 
дёр фыццаг амёлёджы 
кадмё бакёсы ёмё йын 
уыцы кадмё гёсгё бынат 
скёны, кёнё дзёнёты, 
кёнё та зындоны. О, нё 
нём уыд, нёдёр – къам, 
нёдёр – веноктё. Фёлё 
цард размё цёуы. Фё-
зындысты къамтё, венок-
тё. Ёмё сё кёд нё ирон 
мёрдон ёгъдаумё ёр-
байстам ёндёр адёмтёй, 
уёд сын сё бынёттё 
дёр, кём ёмбёлы, уым 
ссарын хъёуы. 

– «Аланты Ныхас»-ы сид-
ты ацы сёргондмё ногёй 
ёркёсын хъёуы. Дзырд 
«кёстёриуёггёнёг» рай-
гас кёнын хъёуы не ‘вза-
джы ёмё дзы ёмбёлгё 
пайда кёнын райдайын 
хъёуы марды кёндты. Иу 
хатт ма йё зёгъын, хис-
тёр хёрнёджы фынгыл 
кёстёртён ма хъуамё 
кува абоны хуызён, фёлё 
ёрмёстдёр арфё ракё-
на кёстёриуёггёнджы-
тён. Хёрнёджы фынгыл 
нё фыдёлтё алы дзырд 
дёр бастой чырынимё 
ёмё уый рох кёнын нё 
хъёуы. Ацы рёгъмё-
иу хёрнёджы фынг куы 
‘рхёццё, уёд-иу хистёр 
ёрмёстдёр загъта: «Абон 
ацы амёлёгён чидёрид-
дёр кёстёриуёг бакодта 
– хистёрёй-кёстёрмё, 
уыдон абонёй фёстёмё 
цинты фыдёбонгёнёг 
уёнт». 
Хорз адём, дзырдтё 

«фыдбон» ёмё «фыдё-
бон» ма хёццё кёнут!
Ам ёз бёркад зёгъын 

ёмё уын абонёй фёс-
тёмё «тутт» ёгъдёуттё 
уёхи бар кёнын. Мёнёй 
– бёркад!

КОКАЙТЫ Тотрадз

 Хуссар Ирыстонёй 

Курдиатджын фёсивёды ахуырад 

Цхинвалы ёвзонг журналисттё каст фесты курс «Райдайёг 
журналист ёмё блогер».
Мёй ёмё ёрдёг ахёссёг курс цыд республикёйы сёйраг 

горёты Уырыссаг хёдзары бындурыл. 
Фёсивёды мидисджын ахуырадон программёмё бахастой 

алыхуызон фембёлдтытё, раныхёстё, викторинётё, стёй 
истори ёмё культурёйё ахуырад. 
Курдиатджын лёппутё ёмё чызджытё се ’нкъарёнтё раргом 

кодтой Уырыссаг хёдзары разамонёг Сергей Комиссаровён. 

Нё уацхёссёг

 Мёргътё ирон адёмон сфёлдыстады 

Уасёгой
Уасёгой — ирон адёмон 

сфёлдыстады мёргътыл бирё 
таурёгътё ис. Уыдон сын ёвди-
сынц сё мифологион равзёрд, 
сё ёцёг миниуджытё. 
Ис Уасёгойыл дёр ахём тау-

рёгъ. «Хорз, ёфсармджын ёмё 
фёрныг хёдзары бахъомыл рё-
сугъд, гуырвидауц, зёвёттём 
дзыккуджын чызг. Бинонты уар-
зон, мады хъёбысы хъомылгонд. 
Ницёмёй йё фёлмёцын кодтой. 
Суанг ма йын йё даргъ сёры-
хъуынтё дёр йё мад фаста ёмё 
быдта. Буцхаст, ёнёрцёф чызг 
йё чындздзон кармё куы бахёц-
цё, уёд йё амонд хорзёй ссард-
та. Йё мойы хёдзары бёрцёй 
цалдёр боны куы ацард, уёд йё 
сёр цёхсын ёрымысыд. Тёвд 
дон, хуырх ёрцёттё кодта йё 
уаты. Йё сёр цёхсадта, фёлё 
йё даргъ, зёвёттём сёры-
хъуынтё куыд ныффаса, уымён 
ницы амал ардта. Сёры астё-
уёй сыл сёрвасён ёруадзы, 
ёмё йын уёхсчытёй дёлдёр 
нал комы, сёры хъуынтё ныс-
суйтё сты. Уырдыгёй дёлдёр-
ты сём бавналы, ёмё та чысыл 
дёлдёры сёрвасён сёрыхъуын-
ты ныссёдзы. Йё даргъ сёры-
хъуынтё райваз-байваз, ратон-
батон кёны, ёмё схъуырдухён, 
фёлё сын сё ныллёгъз кёны-
нён ницы фёрёз ары. Сфёлмё-
цыд сё. Цы ма сё фёкёна уыцы 
хуызы. Раст сыл хёсгард ёрба-
уадз ёмё сё уёхсчытёй дё-
лёмё ахауын кён, уыцы фён-
дон дёр ём фёзынд. Фёлё йё 
мадёй нё бауёндыд. Стёй йё 
мойё, ёфсинёй дёр ёдас нё 
уыд. Йе ‘нёбондзинадёй йё зёр-
дё суынгёг, ёмё хёкъуырццёй 
кёуын райдыдта.
Уыцы рёстёджы йё хицау къё-

лётджыныл бадт тыргъы. Йё 
чындзы хъынцъым йё хъустыл 
ёруад, ёмё йём уаты рудзынгёй 
аивёй бакаст. Уый хуыссёныл 

ныддёлгом ёмё кёуы. Йё ёр-
дёгфаст сёрыхъуынтё йын ба-
фиппайдта ёмё бамбёрста, йё 
куыды сёр цёуыл у, уый. Тыргъты 
йё лёдзёгёй къупп-къупгёнгё 
иннёрдём рацыд, йё чындз ёй 
куыд фехъуыстаид, афтё, стёй 
ныхъхъёр кодта:

– Гъе уёлё фыййау! Дё фос 
дёлейё уёлёмё раздах! Дё-
лейё уёлёмё! О, о! Дёлейё уё-
лёмё.
Чындз райдайёны йё хицауы 

къёхты уынёр ёмё лёдзёджы 
къупп-къупмё йё кёуын фё-
уагъта, уырдыг алёууыд. Стёй 
йын йё хъёр ныхас куы ай-
хъуыста, уёд йё уаты рудзын-

гёй хохы фахсыл йё цёст ахас-
та, фёлё дзы фосы рёгъау не 
суыдта ёмё ныхъхъуыды кодта, 
хицау кёмё дзырдта, ууыл. Йё 
зонд ёрцахста, фыййауы ёфсон 
уымё кёй дзырдта, чызг, дёумё 
дзурын, чындз, ды йё бамбарау. 
Ома, сёрыхъуынтыл уёле дёлё-
мё нё, фёлё дёлейё уёлё-
мё фасгё ссёуын кёй хъёуы, 
уый. Афёлвёрдта сё, ёмё йё 
зёрдё барухс. Йё даргъ сёры-
хъуынтё фаст ёмё дыууё дзык-
куйы быд куы фесты, уёд та йё 
сагъёстё сё быны скодтой, ныр-
ма мё хицауы раз цы цёсгомёй 
ёрлёудзынён, афтё ёгуыдзё-
гёй ёцёгёлон хёдзары куыд 

цёрдзынён, зёгъгё. Йё тыхсты 
хъуырынарёгмё куы сси, уёд 
лёгъзтё кёнгё скуывта:

– О, дунескёнёг, ме сфёлди-
сёг Хуыцау. Зёххыл цыдёриддёр 
ис, уый — дё фёрцы. Мё тыхсты 
мё иунёгёй ма ныууадз. Ёф-
сарм мё ацы къёсёрёй ахизын 
нал уадзы, мё хицауы раз фёху-
динаг дён, ёмё мын адёймагёй 
цёрён нал ис. Тёхгё маргъ мё 
фестын кён!
Чындзы скуывд Хуыцаумё фе-

хъуыст. Фётёригъёд ын кодта 
ёмё йё Уасёгой фестын кодта. 
Маргъ уаты гом рудзынгёй ратахт, 
тыргъы ма ногёхсад дзаумёттё 
ауындзён бёндёныл абадт. Хи-
цау ын йе скуывд фехъуыста ёмё 
базыдта, йё чындз Хуыцауы фёр-
цы тёхгё маргъ кёй фестад, уый. 
Йё чындзыл ёнувыд уыд, ауын-
дзён бёндёнмё ма йём батагъд 
кодта, ацахсон ёй, атёхын ёй ма 
бауадзон, зёгъгё, фёлё маргъ 
йё цёстыты раз ныппёррёст 
ласта ёмё атахт. Йёхи хёрдмё 
систа ёмё ма йё хицаумё ба-
уасыд:

«Ыхы-ыхы, нё хицау! Нё мё 
ёрцахстай, нё хицау!» ёмё ма 
абон дёр Уасёгой уыцы ныхёстё 
фёлхатт кёны йё уасты, гакк-
гукк, гакк-гукк кёнгё. 
У уыцы чызгау рёсугъд, схъёл, 

уёздан, фёлё йёхицён ахстон 
дёр чи нё кёны, иу бынат чи нё 
хъарм кёны, ахём маргъ. Ёгёр 
мёгуыр ёйчытё дёр ёфтауы 
иннё мёргъты ахстётты. Уы-
дон ын сыл къуыртты фёбадынц, 
цъиутё сё рауадзынц ёмё йын 
сё схъомыл кёнынц. Чызгёй йё 
къух уазал доны дёр куыд нё 
тъыста, маргъёй дёр у ахём. Ис 
ын дзыккутау даргъ къёдзил.

 ЦГЪОЙТЫ Хазбийы 
чиныг «Ирон мифологи ёмё 
цардыуаджы дзырдуат»-ёй

 Фыссынц «Рёстдзинад»-мё 

Фендджын хистёрты афёрс 
«Рёстдзинад» арёх чи кёсы, уёлдайдёр – мёнау – ёдзух йё къухы 

кёмён вёййы, уыдон мын ёвдисён (хъыгагён, сё нымёц бынтон ныллёг), 
йё фёрстыл арёх кёй вёййы ёргом зёрдёйы ахастимё ёрмёджытё.

Цы нё тыхсын кёны, уыдёттыл 
куы нё дзурём, уёд уый фыдра-
кёндау у. Нё таурёгъон фыдёл-
тё нын диссаджы ёгъдёуттё 
ныууагътой, уыдон ёмбёлгё хуы-
зы ёххёстгонд кёй нё цёуынц, 
уымёй сын сё кад сафём. Ёгёр 
кондёй алцыдёр сфыдуынд уы-
дзён. 
Ёнёрёдигё адёймаг нырма 

нё райгуырд, рёдыдёй хызт уё-
вынён йё хос хистёрты – фыл-
дёр фендджыны афёрсын. Хуы-
цауён табу, ирон адём зондджын 
хистёртёй кадавардзинад никуы 
ёййёфтой. 
Ацы ёрмёджы зёгъдзынён  иу 

цауы тыххёй. Уый, ёрёджы цы зи-
аны кёндмё бафтыдтён, уымёй 
зёгъын. Зианмё бирё адём кёй 
ёрёмбырд, уый ирон адёммё 
диссаг никуы каст, афтё  нымад-
та дзёнётыбадинаг Къоста дёр. 
Ирон адёммё ма ис мёнё ахём 
дзырд: «зианмё хёрын ёмё 

нуазынмё ирон лёг никуы цыди». 
Разы дён. 
Фёлё зиан катафалкыл йе ‘ну-

сон бынатмё куы арвитём, уёд 
баздёхём зианён рухсаг зё-
гъынмё. Мё ныхас уыцы фынг-
тыл у, фынгтё та – ахём, ёмё 
зёххыл уёз кодтой, стъолтё ныт-
тасыдысты, тёбёгътё кёрёдзи-
йы сёртыл афтё ёвёрд цы-
дысты, ёмё дзы ёрмёст уёллаг 
зынди. Иннётём бавналён нё 
уыди, ёнёвнёлдёй баззадысты. 
Тёригъёд, дам, нёу айбёрц 

хойраг акалын, чидёртё ма афтё 
дёр дзырдтой: «Ахём хабар кёд 
исчи зианён лёггадыл нымайы, 
уёд уый рёдыд у».  Уёлдай ми 
арёх зианхёссёг кёй у, уымён 
дёр мёхёдёг – ёвдисён. Ацы цау 
бирётён зондамонён кёй фё-
уыдзён, уый мё уырны. 
Ивгъуыд ёнусы 70-ём азты 

нё мыггагён ахём фёткёвёрд 
уыди, аз иу хатт – фёззёджы, ём-

бырд кодтам нё райгуырён хъёу-
мё – мыггаджы куывдмё. Адджын 
бадт-иу фёкодтам, кёрёдзийыл 
узёлгё, изёрдалынгтём. Ёхсёв-
иу равзёрстам фидёнмёйы фы-
сымты, стёй алчи йё фёрнёй-
дзаг хёдзармё цыд. Иу аз дёр 
та афтё, нёхи цёттё кодтам нё 
куывдмё, фёлё йё кой ничиуал 
скодта. Куыд рабёрёг, афтёмёй 
уымёй зылынджын уыдысты нё 
фароны фысымтё: «Уыдоны хуы-
зён махён нё бон нё бауыдзён 
бонджын фынгтё равёрын», – 
зёгъгё, загътой, куывд скёныны 
рад кёмё хауд, уыдон, ёмё сёхи 
аиуварс кодтой…
Раст уыцы азты ма ёвдисён 

уыдтён иу цауён, уый дёр ёры-
мысын. Уёд-иу арёх уыдтён 
Мёскуыйы куыстадон балцы. Иу 
ахёмы фысымуатёй фистёгёй 
фёцёйцыдтён бынатмё, кёсын, 
ёмё мё разы кёрдзыны (дзул) 
ёмбис ёппёрстёй (уёдмё дёр 
ёппёрст кёрдзыны сёрты ни-
куы ахызтён, мёнау стонг бонтё 
чи федта, уый мё бамбардзён).  
Систон дзул, асыгъдёг ёй кодтон 

ёмё йё сёвёрдтон иу фёрсад-
жы тёрхёгыл.
Уыцы уысм мё хъустыл ауад 

ацёргё сылгоймаджы ёнкъард-
гомау хъёлёс: «Сынок, откуда 
ты такой божественный». Ёз ём 
азылдтён ёмё афтё зёгъын: 
«Мё мады хай, мёнау, кёддёр, 
стонгдзинад чи баййёфта, уый 
кёрдзыны къёбёр зёххыл ёп-
пёрстёй никуы ныууадздзён». 
Ленинграды ёрхъулайы уёвёг 
адёмёй алкёмён дёр алы бон 
дёр аййас къёбёр куы уыдаид, 
уёд дзы милуан нё, фёлё иу 
дёр нё бацарёфтыд уыдаид… 
Уёдмё мём сылгоймаг дёр 

ёрбаввахс ёмё мын зёрди-
аг хъёбыс ныккодта. Мё ный-
йарджытимё, дам, Ленинграды 
цардыстём, уыдон, дам, мё иу-
нёг хоимё уыцы ёбуалгъ бонты 
амёттаг баисты. Фёкомкоммё 
йын дён йё донбадт цёстытём. 
Мёхи цёстытёй дёр цёстысыг 
акалд, мё зёрдё ёрбауынгёг. 

КЪЁБЫСТЫ Отар,
фёллойы ветеран

 Конкурс  

Куыйтыл аудынц
Конкурс «Куыдзы зёр-

дё»-йы тыххёй чысыл 
хъусынгёнинёгтё. 

Мёздёджы районы цё-
рёг ёбёрёг адёймаг 
куыдз Жукён йё дыууё 
къахы нёмыгдзёфтё фё-
кодта. Сылгоймаг йёхимё 
райста хъыгдардбаййафёг 
цёрёгойы ёмё йё фёс-
тёмё нал ауагъта. 
Хёдтулгёйы бынмё ба-

хауёг ёмё ёнё къахёй 
баззайёг куыдз Гизёйы 
йё раздёры хицёуттё 
уынгмё раппёрстой. Ныр-
тёккё ацы куыдзён ис ног 
хицёуттё. 
Куырмёй кёй ссард-

той, уыцы Бобик уынджы 
удёгасёй куыд аирвёзт, 
ууыл адём дис кёнынц. 

Ныртёккё куыдз йё уа-
вёрыл сахуыр ёмё йё 
хицау-сылгоймагимё ёнё 
хъуырбосёй тезгъо кёны. 
Уазал зымёгон бон 

Кънопкё ёмё ма но-
джыдёр ёртё хъёвдыны 
къоппы мидёг ссардтой 
куыдздарён бёстыхайы 
раз. Куыдзы къёбылатимё 
иумё къоппы разынд дыу-
уё мин сомон гёххёттын 
ёхца дёр. Ныр  Къноп-
кёйён ис ног цёрёнуат. 
Чапикы уынджы ссард-

той цъёлгонд къахимё. 
Цалдёр операцийы кё-
мён скодтой, уыцы куыдз 
ныр цардыл цин кёны. 
Грейы раздёры хицёут-

тё ацыдысты фёсарён-
тём цёрынмё, куыдзы 
та раппёрстой уынгмё. 
Сдзёбёх кёнын кёй бан-
тыст, уыцы куыдзёй фи-
дар ёнёниздзинады фёр-
цы рауад иннёты низтёй 
ирвёзынгёнёг донор. 

Самбо

Рёсугъд уыд богёлтты архайд
Дзёуджыхъёуы Хъуылаты Бадзийы номыл спор-

тивон галуан «Манеж»-ы самбойё цыдысты РЦИ-
Аланийы фыццаг бынат бацахсыныл ерыстё ёрыгон 
(2011-2013 азты гуырд) чызджытё ёмё лёппуты 
’хсён. Арёзт ёрцыдысты Ёппётуёрёсеон Сам-
бойы боны кадён, ёмё дзы архайдтой 168 спорт-
смены. РЦИ-Аланийы самбисттёй уёлдай, ерысты 
архайдтой Хуссар Ирыстон, Кёсёг-Балхъары ёмё 
Цёцёны республикёты ёрыгон самбисттё.
Ерыстё гом кёныны 

мадзалы спортсментё 
ёмё ёппёт уазджытён 
зёрдиаг арфётё ракод-
той: РЦИ-Аланийы физи-
кон культурё ёмё спорты 
министр Фрайты Сослан, 
РЦИ-Аланийы Самбойы 
федерацийы президент 
Фидараты Таймураз, РХИ-
Аланийы самбойы иугонд 
командёйы сёйраг тренер 
Гаситы Петр, ерысты сёй-
раг тёрхонгёнёг Илья 
Циклаури.
Фрайты Сослан кады 

грамотёйё схорзёхджын 
кодта самбойы тренер Го-
бозты Сосланы. Арфёйы 
фыстёджытё та ратта 
Хуссар Ирыстоны спорти-
вон скъолайы ахуыргёнёг 
ёмё тренер Хъоцыты Та-
мерлан, самбойы тренер 
Хетёгкаты Аланё ёмё 
Ёрёфы районы Фадзайты 
Арсены номыл спортивон 
скъолайы тренер-ахуыргё-
нёг Козаты Хетёгён.
РЦИ-Аланийы Самбойы 

федерацийы сёрмагонд 
лёвёрттёй хорзёхджын 
систы нё республикёйы 
самбойы ветерантё: Хъо-
роты Владимир, Букылты 
Руслан, Виталий Залиев, 
Сихъоты Николай, Сихъоты 
Сослан, Чертхъоты Гурам, 
Дзуццаты Феликс. Ахём 
лёвёрттё ма лёвёрд 
ёрцыдысты нё республи-
кёйы аст спортивон скъо-
лайы директортён.
Ерыстё байгом кёныны 

размё ма спорты мастеры 
ёвдисёндар лёвёрд ёр-
цыд Тедеты Маркён, спор-
ты мастермё кандидаты 
ёвдисёндар та райста 
Мёргъиты Марат. Ёвзонг 
самбистты ерыстё рауа-

дысты зёрдёмёдзёугё. 
Хорз цёттёдзинад рав-
дыстой, куыд лёппутё, 
афтё чызджытё дёр.
Чызджытё нымёцёй 

кёд зынгё къаддёр уы-
дысты, уёддёр се ’хсён 
уыди къорд суинаг сам-
бисткёйы. Уыдон рав-
дыстой хорз техникон 
цёттёдзинад ёмё уёла-
хизмё тырнындзинад.
Цы дёс уёзы цыдыс-

ты ерыстё, уым 1-аг 
бынёттё рамбылдтой: 34 
кг – Джыккайты Виктория, 
37 кг – Гутнаты Никё, 40 
кг – Къадзаты Мария, 43 кг 
– Кёркуысты Самирё, 47 
кг – Битарты Амандё, 51 
кг – Хёмётхъуаты Алинё, 
55 кг – Хъоцыты Софиа, 59 

кг – Гёбулты Алинё, 65 кг 
– Дарчиты Жаннё, 65 кг+ 
– Хуыбылты Алинё. Ерыс-
тём сё бацёттё кодтой 
тренертё: Хуыгаты Юри, 
Хуыгаты Витали, Козаты 
Бимболат, Тедеты Феликс, 
Хуыбаты Уча, Багаты Ма-
рат, Александр Швецов, 
Дзукъаты Инал.
РЦИ-Аланийы самбойё 

чызджыты иугонд коман-
дёйы хистёр тренер Хуы-
гаты Юри чызджыты архай-
дёй разыйё баззад ёмё 
загъта: «Абон у самбойы 
бёрёгбон, ёмё нын нё 
чызджытё сё архайдёй 
нё зёрдётё барухс код-
той, равдыстой рёсугъд 
самбойё хъёбысхёст. 
Цал ёмё цал зёрдё-
мёдзёугё ёппёрстытё 
федтам сё архайды! Фёс-
таг азты нё чызджытимё 
цы куыст цёуы, уый зыны 
сё цёттёдзинадыл. Стыр 
бузныг зёгъём нё сёй-
раг тренер Гаситы Петр 
ёмё нё республикёйы 
Самбойы федерацийы 
президент Фидараты Тай-
муразён. Уыдон нём сё 

цёст хорз дарынц, ёмё 
уый зыны нё чызджыты 
рёзтыл».
Ноджы цымыдисагдёр 

рауадысты лёппуты ерыс-
тё. Ирыстойнаг ёвзонг 
самбисттимё сёхи сё-
рёнёй равдыстой Кёсёг-
Балхъары ёмё Цёцёны 
республикёты самбисттё 
дёр.

Ёппёты рогдёр уёзы, 
(35 кг) кёронбёттёны 
1-аг бынат бацахсыныл 
фембёлдысты Дзгойты 
Зауырбег ёмё Кантемир 
Шогенцуков (КБР). Сё ных-
мёлёуды фёуёлахиз Шо-
генцуков. 38 кг онг уёзы 
1-аг бынат бацахсыныл 
кёронбёттёны тох кодтой 
Кёсёг-Балхъары горёт 
Баксаны спортивон скъо-
лайы хъомылгёнинёгтё 
Кантемир Маргушев ёмё 
Тамир Каширгов. Сё ных-
мёлёуд ахицён Кантемир 
Маргушевы пайдайён.
Ирыстойнаг лёппутёй 

42 кг онг уёзы хорз цёт-
тёдзинад равдыста Ко-
заты Руслан (йё тренер 
– Козаты Андрей). Руслан 

ёнёкъуылымпыйё рацыд 
кёронбёттёнмё ёмё 
уым фёуёлахиз баксай-
наг лёппу Джамалдин 
Мурталовыл. Кёсёг-Бал-
хъары самбисттё ма 1-аг 
бынёттё рамбылдтой: 46 
кг – Тамир Ламкежев, 50 кг 
– Рамзан Ташуев ёмё 65 
кг – Кантемир Цеев.
Ирыстойнаг лёппутё  

1-аг бынёттём рацыдыс-
ты: 54 кг – Мёргъиты Ма-
рат, 59 кг – Касум Закри-
яев, 71 кг – Давид Горба-
товский. 71 кг+ – Дриаты 
Сослан.
Ерысты сёйраг тёр-

хонгёнёг Илья Циклаури 
сё ацыды тыххёй загъта: 
«Зёрдёмё фёцыди, нё 
кёстёртё куыд зёрдиа-
гёй тырныдтой самбойы 
рёсугъддзинад равди-
сынмё, уый. Куыд нёхи 
Ирыстоны хъомылгёни-
нёгтё, афтё нё сыхаг 
уазджытё дёр равдыстой 
хорз цёттёдзинад, ёмё 
нё уырны, куыд Цёгат 
Кавказы федералон зылд, 
афтё Ёппётуёрёсеон 
ерысты дёр нё лёппутё 
ёмё чызджытё, сё ка-
рёнтимё хёцгёйё, сёхи 
сёрёнёй кёй равдис-
дзысты, уый. Мах бузныг 
стём нё сыхаг Кёсёг-
Балхъары минёвёрттёй. 
Уыдон кёдфёнды дёр 
махимё вёййынц ёмзонд 
ацы хабёртты. Самбо у 
уындджын лёгёй-лёгмё 
ерысты хуыз, ёмё, уыцы 
хъуыддаджы мах нё нал-
цыккаг сыхёгтимё кё-
рёдзийы кёй ёмбарём, 
уый нё дыууётён дёр 
у пайдайы хос. Мах стыр 
бузныг зёгъём, ерыстё 
саразынмё нё фарсмё чи 
'рбалёууыд, уыдонён се 
’ппётён дёр».
Уёлахиздзаутё ёмё 

призон бынёттё бацахс-
джытё хорзёхджын сис-
ты майдантё, кубоктё, 
грамотётё ёмё диплом-
тёй.

БАСКАТЫ Уырызмёг,
къам систа 

Татьянё ШЕХОДАНОВА

 Аивём нё ахаст ёрдзмё  

Мыд у ёцёг сыгъзёрин…
Адёймаг зёрдёйё цы хъуыддаг бауарза, уы-

мён ёй йе ‘ппёт фёзилёнтё, къуылымпытё тынг 
фендавынц. Ахём хъуыддаг мын у мыдыбындзыты 
куыст. Ахъуыды кён, уёд мыд у ёцёг сыгъзёрин, 
мыдыбындзытё та систы фармацевттё.
Уыдон зайёгойтён 

рыгдзыд кёнынц, фёлё 
фёстаг азты сё нымёц 
зынгё фёкъаддёр, уый 
фыссы «Аргументы и фак-
ты» дёр. Бынтондёр уый 
фёбёрёг Стъараполы 
крайы, пестицидтёй ёмё 
низтё хъёстёйё мыды-
бындзытён сё бон цёрын 
нёу. Мёхёдёг бирё азты 
дёргъы фёкуыстон сани-
тарон дохтырёй ёмё зо-
нын санэпидстанцё пести-
цидтёй пайда кёнынмё 
уыд къёрцхъус, кём сё 
дардтой, уыцы бынёттём 
дёр кастысты.
Ахём замантё уыд, 

ёмё мыдыбындзытё ны-
мад уыдысты сыгъдёг 
цёрёгойтыл, суанг ма-иу 
паддзахады гербыл уыд сё 
конд. Нё фёрёдидзынён, 
мыдыбындзыты цардыуаг 
нё фёзмынын кёй хъё-
уы, уый куы зёгъон, уёд. 
Алцёмён дёр дзы хицён 
бынат, хицён афон, мыды-
бындзытёй иутё мыд ём-
бырд кёнынц, иннётё  йё 
бакусынц, ёртыккёгтё та 
йё хъахъхъёнынц…
Раздёр Цёгат Ирысто-

ны дёр мыды куыст тынг 
дзёбёх цыд, къанторён 
разамынд лёвёрдта Мыр-
заганты Дрис, уыд дзы 
дукани дёр, уым та Али-
дзаты Михал куыста. Уёдё 
зоотехник Коккаты Верё 

дёр зёрдёбын фёллой 
фёкодта. Архонкёйы ста-
ницёйы цёрёг  Василий 
Клименко та хорзёхджын 
ёрцыд, мыд уёлдай-
джынтёй кёй ёмбырд 
кодта, уый тыххёй – Ле-
нины орденёй. Олгинс-
кёйы та – Беляк ёмё ён-
дёр фёллойгёнджытё 
систы хёрзиуджыты хи-
цёуттё.
Раздёр Уёрёсейы экс-

портмё ёрвыстой зынаргъ 
царм, еугёф ёмё мыд. 

Гиппократ мыдёй дзё-
бёх кодта алыхуызон низ-
тё, дзырдта, ома, ахсёны 
хуыздёр ёмбал у мыд, 
зёгъгё. Цытджын Екате-
ринё Дыккаг паддзах куы 

уыд, уёд мыдыбындзытыл 
хъалон аивта. Революцийы 
заман Владимир Ленин 
уыцы стонг ёмё уёззау 
рёстёг мыдыбындзытён 
радих кодта сёкёр ёмё 
ёндёр пайдайаг хойраг.
Фёлё ныртёккё уа-

вёр зынгё февзёрдёр. 
Мыдыбындзытё къаддё-
рёй-къаддёр кёнынц, 
кёд ёмё стыр тыллё-
гёй ёппёлынц, уёддёр 
уый баст у хъацёнтимё, 

маргджын химикатимё. 
Уыцы бындзытё куы нал 
уой, уёд рыгдзыд нал 
кёндзысты зайёгойты, 
уёд та бавналын хъёу-
дзён адёймаджы рыгдзыд 
кёнынмё. Раздёр быдыр-
ты фаджыс кодтой, ныр та 
бавнёлдтой маргджын хи-
микаттём, афтёмёй нё 
мыдыбындзытё сёфынц.
Архитектурё ёмё ди-

зайны дёснытё дис кё-
нынц, куыд аразынц мыды-
бындзытё сё фёзгъёртё 
(соты), афтё арёхстджы-
нёй кусынц нё фёллой-
уарзаг бындзытё. Раст 
цыма математикёйы дёс-
нытё сты, афтё уайы, 
фёзгъёртё рауайынц фи-
дар, цы уёз сыл ёвёрд 
вёййы, уымён фёразынц. 
Адёймаджы ма бирё 
рёстёг бахъёудзён, цё-
мёй мыдыбындзыты ар-
хайд бамбарой, раиртасой. 
Уый ёмхуызонёй дёр зо-
нём, ёмё мыдыбындзы-
тё дарыны куысты хауы 
ёнёниздзинад хъахъхъё-
ныны авналёнмё.
Бындзытё кём фёда-

рынц, уый алыварс фё-
зыны ёнёниз уёлдёф, 
мыды ёппёт продукттёй 
хъёуы пайда кёнын, 
зёгъём: мыд, прополис, 
перга ёмё ёндёртё. 
Фёлё, кёд мыды про-
дукттё хёрынён ныхмё-
лёууёг низтё нёй, уёд, 
уё хорзёхёй. Бынтондёр 
та хёхбёсты цы мыдда-
рёнтё ис, уырдыгёй мыд 
рауайы хёрзад. Кёрдё-
джыты алы хуызтё сыл 

фёзынынц, ноджы кёр-
дёджытё вёййынц дзё-
бёхгёнён ахадындзина-
димё.
Куырттаты ком, Бётё-

хъойыхъёу, Раздзог ёмё 
ёндёр хъёутё сты эко-
логон сыгъдёг бынётты, 
кёд ёмё дзы мыд уыйас 
бирё нё вёййы, уёддёр 
рауайы дзёбёхгёнён 
мадзёлттимё. Иуёй-иу 
дохтыртё мыд абарынц 
сёкёримё, фёлё сёкёр 
термалон ёгъдауёй конд 
цёуы, мыд та дётты ёрдз. 
Зёгъём: 40 градусы онг 
бёрзонд температурёйы 
мыды ёрдзон авналёнтё 
сёфынц, хёрын ёй хъёуы 
чысылгай.
Ёппёт уыдёттё нё ал-

чидёр кёмдёр, кёддёр 
фехъуыстаид, фёлё ныр-
тёккё сёйрагдёр у мы-
дыбындзыты хъахъхъёнын, 
ёрдзмё хионы цёстёй 
кёсын, ёмё уёд цард 
дёр фёхуыздёр уыдзён. 
Куыд загътон, афтёмёй 
мыдыбындзыты куыст зо-
нын, уымё гёсгё мё 
фёнды, цёмёй, хъуыдда-
гыл чи архайы, уыдон жур-
нал «Пчеловодство»  ра-
фыссой. Фёззыгон ёмё 
уалдзыгон рёстёг мыды-
бындзытён лабораторон 
иртасёнтё фёкёнынц, 
сё низтё сын раиртасынц. 
Уыдёттё адёймагёй до-
мынц бёлвырд ёмё лём-
бынёг ахаст. Уымёй дёр 
ёрдзмё дё цёстёнгас 
равдисын дё бон у. 

БЕДОЙТЫ Зелимхан,
мыддар

«Тавридёйы сылгоймёгтё»: 
фонды хъёппёристё

Уёрёсейы ёнёкоммерцион иугёндты ’хсён 
ныридёгён бёрёг дары федералон фонд «Таври-
дёйы сылгоймёгтё». 
Ацы ёхсёнадон иугонд 

кёд нырма хёрз «ёрыгон» 
у (бындур ёвёрд ын ёр-
цыд 3 азы размё), уёд-
дёр айхъуыст йё ахад-
гё социалон-хёрзаудён, 
хъомыладон ёмё аивадон 
проектты фёрцы. Уыдон 
ёххёстгонд цёуынц, куыд 
Хъырымы, афтё Уёрё-
сейы иннё регионты дёр.
Афёззёг фонды хъёп-

пёрисёй цы конкурстё 
арёзт цёуы, уыдонёй иу 
суыдзён сфёлдыстадон 
ерыс «Пусть всегда будет 

мама». Ацы конкурсмё 
сё нывтё бадёттён ис, 
6 азёй 16 азы онг кёуыл 

цёуы, уыцы сывёллёт-
тён. Конкурсы архайджы-
тёй алкёмёндёр ис ма-
дёлтём се ’нкъарёнтё 
аивадон куыстыты фёрцы 
равдисыны фадат.
Организацион комитет 

ацы сфёлдыстадон еры-
сы архайынмё хоны, куыд 
Уёрёсейы иннё регионты 
цёрджыты, афтё Цёгат 
Ирыстоны ёвзонг нывгён-
джыты дёр.
Конкурсы архайёг суё-

выны тыххёй уагёвёрд 
мыхуыргонд ёрцыд ахём 
сайты: http://конкурсы.рф/
contests/roeZbQ 

Нё уацхёссёг

